ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 5-Ի N1271-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասերը՝ Հայաստանի Հանրապետության կառավարությունը որոշում է.

Հայաստանի Հանրապետության կառավարության 2015 թվականի նոյեմբերի 5-ի` «Ներդրումային ծրագրի շրջանակներում «ԱՐՄՅԱՆՍԿԻՅ ՈՒՐԱԺԱՅ» սահմանափակ պատասխանատվությամբ ընկերու​թյան կողմից ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 1271-Ա որոշման 1-ին կետում «2016 թվականի հունվարի 31-ը» բառերը փոխարինել «2016 թվականի հուլիսի 31-ը» բառերով:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ՀՈՎԻԿ ԱԲՐԱՀԱՄՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 5-Ի N1271-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «ԱՐՄՅԱՆՍԿԻՅ ՈՒՐԱԺԱՅ» ՍՊ ընկերության կողմից` ՀՀ կառավարության 2015 թվականի նոյեմբերի 5-ի N1271-Ա որոշման համաձայն ներդրումային ծրագրի շրջանակներում իրականացվող աշխատանքների` ժամկետների փոփոխման անհրաժեշտությամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում` ՀՀ Կոտայքի մարզում կառուցված 11 հա ջերմոցային տնտեսությունում ընկերությունը նախատեսում է զբաղվել բարձր որակի հոլանդական վարդերի աճեցմամբ, որի համար ընկերությունը նախատեսում է ներդրումներ իրականացնել շուրջ 1.637 մլրդ ՀՀ դրամի չափով, որից մոտ 1.337 մլրդ ՀՀ դրամը  կուղղվի սարքավորումներ ձեռք բերելու համար: 

Վերոնշյալ ներդրումների շնորհիվ հնարավոր կլինի արտադրել տարեկան շուրջ 2.5 մլրդ դրամի արտադրանք (2016թ), որի գերակշիռ մասը կարտահանվի ՌԴ, Վրաստան, Բելառուս, Ղազախստան և այլ:

Հաշվի առնելով վերոգրյալը, ինչպես նաև այն, որ ընկերության կողմից արդեն իսկ  ներմուծվել է որոշ խմբաքանակի սարքավորումներ` անհրաժեշտություն է առաջացել համապատասխան փոփոխությունը իրականացնել` երկարացնելով ներմուծվող սարքավորումների ժամկետը:
3. Տվյալ բնագավառում իրականացվող քաղաքականությունը

«Ավելացված արժեքի հարկի մասին» ՀՀ օրենքի և ՀՀ կառավարության 2011թ. N1119-Ն որոշման պահանջներին համաձայն ՀՀ կառավարության կողմից հավանության արժանացած ներդրումային ծրագրի շրջանակներում իրականացվող աշխատանքների անխափանության ապահովում:

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

Ներդրումային ծրագրի իրագործման արդյունքում կստեղծվի մոտ 90 աշխատատեղ (ջերմոցային տնտեսության ամբողջական հզորությամբ աշխատելու դեպքում)` միջին աշխատավարձը կազմելով 2016թ.– 125, 2017թ.- 130 և 2018թ.-140 հազ. դրամ:
7. Այլ տեղեկություններ (եթե այդպիսիք առկա են)
